Die godverdomsche kamiong
Origineel/ living nextdoor to Alice




39
’t eetn in Frankriek, da’s nie oltiet even proper

mo die routiers zien in verglieking toch wel vele goedkoper

e vinaigrette, een andouillette en oj gin frans kent, meug j’ook wiezen

oj ried up iengeland moej joen goed ja stief goed realiseren

je moe joen upligger goed sluutn en em goed inspecteren

of voor daj ’t wit speel j’ otobuus voe mensch’n zoender papieren of valiezen

Archieslichte stroaten en de boane lag vul pitten

Me kost’n oast biekan nie up uuzne zetel bluven zittn

In de wienter pudekoed en in de zomer an’t verhitten in die kamiong






Die kamiong, die godverdomsche kamiong

Tusschengoaze geven en dubbel ambrayeren

Antiedn etwosen stoppn, zodat de boel nie gienk chauffeern

En oj n’een drang at moest ge gie joen in joen bak of tusschen d’assen placeren






Die kamiong, die godverdomsche kamiong

oj chauffeur ziet moej gie goed kunn accepteren

daj deur staking’n werk’n of files soms niet goed kut affeseren

en ot kan ook best niet ol te vele foefeln met de schieven

je zie zo dikwijls de flikken of de douane in joen spegel

nondedju is mien vignet of miene weegbong wel in regel

ze gon toch were gin olven dag bak en 3000 euro boete schrieven.
Archieslichte stroaten en de boane lag vul pitten

Me kost’n oast biekan nie up uuzne zetel bluven zittn

In de wienter pudekoed en in de zomer an’t verhitten in die kamiong

Die kamiong, die godverdomsche kamiong

Mo me klaagn nie en me zaagn nie, me wiln vrie zien lik de vlienders

En me komn ook geern nor uus, no de vrouwe en de kienders

Me smeern de kamiong up tied en stoend en ot ut moet ook uze kelen

Me zien te winnig betaald en me doen ook veel te vele euren

Mo d’er moet toch echt wel e heel groot mirakel gebeuren

Voor damme wieder uus van ten achtn toet te viern tusschen vier meurn gon loaten bevelen

Archieslichte stroaten en de boane lag vul pitten

Me kost’n oast biekan nie up uuzne zetel bluven zittn

In de wienter pudekoed en in de zomer an’t verhitten in die kamiong

